Dag sientnekloai

Origineel: sinterklaas wie kent hem niet van “het goede doel” 
ik reedn met mien oto oastjezere no mien uus

‘k moest’n gon elpn me mien vrouwe an de wekelijkse kuus

mor ommeki an e kruuspunt kwam ’t er doar e peird van lienks

en up dat peird keerserechte zat sientnekloai gelik ne sfinks

me stopten olletwee en t zat eventjes lik roar

me keekn en me dein toenteekn no mekoar

ik pakte toen mien voorrang, mo dat peird strekte toen zijn been

en ommeki pardoes, sientnekloai lag up de steenn

dag sientnekloai, ik erkende joen lik nie

ank moetn idder weetn dat gie was kreeg je gie voorrang van mie

dag sientnekloai, ik erkende joen lik nie

‘k zoen nie wiln daj gie peist dank ik ne zundagsrieder zie

sientnkloai was geschaafd an zien knien en an zien kaakn

en k weetnt nie mo meschien et dat doar wel mee te maakn

mien joengens en van em vandjoare echt niet vele get

pertank z’en juust lik anders ulder schoentjes greed gezet

dag sientnekloai, ik erkende joen lik nie

ank moetn idder weetn dat gie was kreeg je gie voorrang van mie

dag sientnekloai, ik erkende joen lik nie

‘k zoen nie wiln daj gie peist dank ik ne zundagsrieder zie

Z’en biekan niet get


nougaboln nougaboln nougaboln nougaboln
Nint vandejoare wast echt nie vet   nougaboln nougaboln nougaboln nougaboln
En ot dat azo zit, 

‘k vindn da van em e lelijke zet   nougaboln nougaboln nougaboln nougaboln
Taai taai taai taai taai taai taai taai 

nougaboln nougaboln nougaboln nougaboln
zeg dat peird ad dat eigntlik feitlik voorrank in da geval

amo be nint gie tjoetn, da peird komt van lienks

jomo ja kwiln zegn is dat toen eigntlik gin zwakke weggebruker

wat et dat doar nu mee te maakn

a jommo kwil mo zegn dat e peird andersiendsen ook bevoordeligd wordt kiek

onk ik nu me mijn oendje gon gon wandeln en ’ t doe kaka moe kik dat upkuuschen, mor ot e peird kaka doet up de stroate, ma da bluuvn lign

euh, dat is nog zo dwoas niet bekeekn van joen

dag sientnekloai, ik erkende joen lik nie

ank moetn idder weetn dat gie was kreeg je gie voorrang van mie

dag sientnekloai, ik erkende joen lik nie

‘k zoen nie wiln daj gie peist dank ik ne zundagsrieder zie

dag sientnekloai, ik erkende joen lik nie

ank moetn idder weetn dat gie was kreeg je gie voorrang van mie

dag sientnekloai, ik erkende joen lik nie

‘k zoen nie wiln daj gie peist dank ik ne zundagsrieder zie

